Azərbaycan Respublikası Prezidentinin 2011-ci il 27 dekabr tarixli 1938 nömrəli Sərəncamı ilə təsdiq edilmiş “Azərbaycan Respublikasında insan hüquq və azadlıqlarının müdafiəsinin səmərəliliyini artırmaq sahəsində Milli Fəaliyyət Proqramı”nın müvafiq bəndlərinin icrasını təmin etmək məqsədilə Dövlət Miqrasiya Xidməti tərəfindən 2016-cı il ərzində görülmüş işlər barədə 

HESABAT

	№№
	Tədbirin adı
	İcra müddəti
	İcra orqanları

	
	Birinci Fəsil
Normativ-hüquqi bazanın təkmilləşdirilməsi

	1.1
	Azərbaycan Respublikası qanunları layihələrinin hazırlanması zamanı Azərbaycan Respublikasının Konstitusiyasında və Azərbaycan Respublikasının tərəfdar çıxdığı beynəlxalq müqavilələrdə təsbit edilmiş insan hüquq və azadlıqlarının əsas meyar kimi rəhbər tutulması.

Azərbaycan Respublikası Konstitusiyasının 12-ci maddəsində müəyyən edilmişdir ki, insan və vətəndaş hüquq və azadlıqlarının, Azərbaycan Respublikasının vətəndaşlarına layiqli həyat səviyyəsinin təmin edilməsi dövlətin ali məqsədidir. Bu məqsədə nail olmaq üçün Azərbaycan Respublikasında qəbul edilən qanunların ilk növbədə Azərbaycan Respublikasının Konstitusiyasında və Azərbaycan Respublikasının tərəfdar çıxdığı beynəlxalq müqavilələrdə təsbit edilmiş insan hüquq və azadlıqlarının təmin olunmasına yönəldilməsi zəruridir. 

Ölkədə yaranmış qanunyaradıcı təcrübə göstərir ki, qanunların hazırlanması zamanı Azərbaycan Respublikasının Konstitusiyası və Azərbaycan Respublikasının tərəfdar çıxdığı beynəlxalq müqavilələr rəhbər tutulur, habelə bir çox qanun layihələri onların hazırlanması prosesi zamanı insan hüquqları sahəsində ixtisaslaşmış beynəlxalq təşkilatların ekspertizasına təqdim olunur, onların rəyi nəzərə alınmaqla qəbul edilir.

	Mütəmadi
	Azərbaycan Respublikasının Nazirlər Kabineti

	
	Görülmüş işlər

	
	Azərbaycan Respublikasının 6 may 2016-cı il tarixli 223-VQD nömrəli Qanunu ilə “Azərbaycan Respublikasının Miqrasiya Məcəlləsi”nə edilmiş dəyişikliklər nəticəsində  əcnəbilər və vətəndaşlığı olmayan şəxslərə Azərbaycan Respublikasının ərazisində müvəqqəti yaşamaq üçün icazənin verildiyi halların sırasına 2 hal (45.0.4-1-ci və 45.0.6-1-ci maddələr) və iş icazəsinin alınması tələb olunmayan halların sırasına 2 hal (64.0.6-1-ci və 64.0.8-1-ci maddələr) əlavə edilmişdir.

Bundan əlavə, Azərbaycan Respublikasının 14 iyun 2016-cı il tarixli 280-VQD nömrəli Qanunu ilə “Azərbaycan Respublikasının Miqrasiya Məcəlləsi”nə edilmiş dəyişikliklər nəticəsində həmin Məcəllənin 38-ci maddəsi (Elektron vizalar) yeni redaksiyada verilmiş və Azərbaycan Respublikasına gələn əcnəbilər və vətəndaşlığı olmayan şəxslər “ASAN Viza” sistemi vasitəsilə elektron viza almaq hüququ əldə etmişlər.  

Dövlət Miqrasiya Xidməti tərəfindən həyata keçirilmiş Tvinninq layihəsi üzrə 3 tərəfdaş dövlətin (Niderland Krallığı, Rumıniya Respublikası və Latviya Respublikası) ekspertlərinin tövsiyələri nəzərə alınmaqla hazırlanmış “Qanunsuz miqrantların saxlanılması mərkəzlərinin daxili intizam Qaydaları” Azərbaycan Respublikasının Nazirlər Kabinetinin 24 avqust 2016-cı il tarixli 317 nömrəli qərarı ilə təsdiq olunmuşdur. Həmçinin beynəlxalq ekspertlərin tövsiyələri nəzərə alınmaqla “Azərbaycan Respublikasının Miqrasiya Məcəlləsində dəyişikliklər edilməsi barədə” Azərbaycan Respublikasının Qanunu” layihəsi hazırlanmışdır. Adıçəkilən layihə dövlətdaxili razılaşdırma mərhələsindədir.

“Azərbaycan Respublikasının vətəndaşlığı haqqında” Azərbaycan Respublikasının Qanununa 24 iyun 2016-cı il tarixli 302-VQD nömrəli Qanunla edilmiş dəyişkliklə qaçqın statusu almış şəxslərin də Azərbaycan Respublikasının vətəndaşlığına qəbul olunması qanunvericilikdə birbaşa əksini tapmışdır.
Hazırda beynəlxalq ekspertlərin rəyləri də nəzərə alınmaqla, qanunvericiliyin təkmilləşdirilməsi istiqamətində işlər davam etdirilir.


	
	Tədbirin adı
	İcra müddəti
	İcra orqanları

	1.2.
	Azərbaycan Respublikasının tərəfdar çıxdığı insan hüquqlarına və azadlıqlarına dair beynəlxalq müqavilələrdən irəli gələn öhdəliklərin həyata keçirilməsi və Azərbaycan Respublikasının normativ-hüquqi aktlarının beynəlxalq hüquqi sənədlərə uyğunluğunun təmin edilməsi.

Azərbaycan Respublikası insan hüquqlarına və azadlıqlarına dair beynəlxalq müqavilələrə tərəfdar çıxaraq, öz yurisdiksiyası daxilində hər kəsin insan hüquq və azadlıqlarının təmin edilməsi öhdəliyini öz üzərinə götürmüşdür. Bu öhdəliyin yerinə yetirilməsinə nəzarət mexanizmləri çərçivəsində Azərbaycan Respublikası tərəfindən təqdim olunan insan hüquq və azadlıqlarının təmin edilməsinə dair dövri hesabatlar üzrə Birləşmiş Millətlər Təşkilatının, Avropa Şurasının və digər hökumətlərarası təşkilatların ixtisaslaşmış qurumlarının rəy və tövsiyələrinin həyata keçirilməsi əhəmiyyət kəsb edir. Bununla yanaşı, İnsan Hüquqları üzrə Avropa Məhkəməsinin qərarlarının icra edilməsi çərçivəsində qanunvericiliyin təkmilləşdirilməsi sahəsində tədbirlərin həyata keçirilməsi nəzərdə tutulur. Göstərilən öhdəliklərin yerinə yetirilməsi zamanı tövsiyələrin ətraflı təhlili, görüləcək tədbirlərin və onların icrasına məsuliyyətli dövlət qurumlarının müəyyən edilməsi zəruridir. Bununla əlaqədar olaraq, qeyd olunan prosesə aşağıda göstərilən qurumların cəlb edilməsi nəzərdə tutulur. Bu işə həmçinin insan hüquqlarının müdafiəsi sahəsində fəaliyyət göstərən yerli qeyri-hökumət təşkilatları cəlb edilir.

	Mütəmadi
	Azərbaycan Respublikasının Nazirlər Kabineti

	
	Görülmüş işlər

	
	Hesabat dövrü ərzində “Mülki və siyasi hüquqlar haqqında” Beynəlxalq Paktın həyata keçirilməsinə dair ölkəmizin dördüncü, “İrqi ayrı-seçkiliyin bütün formalarının aradan qaldırılması haqqında" Konvensiyanın həyata keçirilməsinə dair ölkəmizin yeddinci, səkkizinci və doqquzuncu və “İşgəncə və digər qəddar, qeyri-insani və ya ləyaqəti alçaldan rəftar və ya cəza əleyhinə” Konvensiyanın həyata keçirilməsinə dair ölkəmizin dördüncü dövri məruzələrinin layihələrinə, həmçinin Avropa Şurasının İnsan alverinə qarşı mübarizə üzrə Ekspert Qrupu (GRETA) tərəfindən Avropa Şurasının “İnsan alverinə qarşı mübarizə haqqında” Konvensiyasının Azərbaycan Respublikası tərəfindən icra edilməsinə, BMT-nin İnsan hüquqları Şurası çərçivəsində Universal Dövri İcmal mexanizmi üzrə Azərbaycan Respublikasının ikinci dövri hesabatına dair (aralıq məruzənin hazırlanması məqsədilə) tövsiyələrinə Azərbaycan Respublikasının Dövlət Miqrasiya Xidmətində baxılmış və aidiyyəti üzrə münasibət bildirilmişdir.


	
	Tədbirin adı
	İcra müddəti
	İcra orqanları

	1.4.
	Xarici ölkələrdə Azərbaycan Respublikası vətəndaşlarının hüquqi vəziyyətini yaxşılaşdıran və onların hüquqlarının müdafiəsini tənzimləyən müqavilə-hüquq bazasının genişləndirilməsi üzrə tədbirlərin həyata keçirilməsi.

Azərbaycan Respublikası hər bir vətəndaşının olduğu yerdən asılı olmayaraq, insan hüquq və  azadlıqlarının təmin edilməsi üçün zəruri tədbirləri həyata keçirir. Bu məqsədlə xarici ölkələrdə yaşayan Azərbaycan Respublikası vətəndaşlarının hüquqlarının təmin olunmasına dair müvafiq dövlətlərlə və  onların səlahiyyətli orqanları ilə müqavilələr bağlanılmalıdır. 

	Mütəmadi
	Azərbaycan Respublikası Dövlət Miqrasiya Xidməti


	
	Görülmüş işlər

	
	“Azərbaycan Respublikası Hökuməti ilə Rusiya Federasiyası Hökuməti arasında miqrasiya sahəsində əməkdaşlıq haqqında Saziş“ layihəsinin 23-24 noyabr 2016-cı il tarixlərdə Moskva şəhərində ekspertlər səviyyəsində növbəti dəfə müzakirəsi zamanı bir neçə maddədə dəyişiklik edilməsi razılaşdırılmışdır. Saziş layihəsinin hər iki ölkənin ölkədaxili razılaşdırılması başa çatdıqdan sonra diplomatik kanallar vasitəsilə imzalanmasına hazır olmaları barədə bir-birlərini xəbərdar edilməsi qərara alınmışdır. 

“Azərbaycan Respublikası Hökuməti ilə Rusiya Federasiyası Hökuməti arasında əmək miqrasiyası sahəsində əməkdaşlıq haqqında Saziş“ layihəsinin 23-24 noyabr 2016-cı il tarixlərdə Moskva şəhərində ekspertlər səviyyəsində  növbəti dəfə müzakirəsi zamanı bir neçə maddədə dəyişiklik edilməsi razılaşdırılmışdır. Rusiya Federasiyası Saziş layihəsini daxili razılaşdırmadan sonra Azərbaycan Respublikasına diplomatik kanallar vasitəsilə təqdim edəcəyini bildirib.

“Azərbaycan Respublikası Hökuməti ilə Rusiya Federasiyası Hökuməti arasında readmissiya haqqında Saziş” layihəsinin 23-24 noyabr 2016-cı il tarixlərdə ekspertlər səviyyəsində növbəti dəfə müzakirəsi aparılmış və layihənin bir çox bəndləri razılaşdırılmışdır. Rusiya Federasiyası Saziş layihəsini daxili razılaşdırmadan sonra Azərbaycan Respublikasına diplomatik kanallar vasitəsilə təqdim edəcəyini bildirib.

[bookmark: _GoBack]“Azərbaycan Respublikası Hökuməti ilə Rusiya Federasiyası Hökuməti arasında beynəlxalq avtomobil əlaqələri haqqında Saziş”də dəyişiklik edilməsi barədə hazırlanması nəzərdə tutulan protokol layihəsinə dair Azərbaycan Respublikası Dövlət Miqrasiya Xidməti təkliflərini 25 may 2016-cı il tarixli 02/1097 nömrəli məktubla Azərbaycan Respublikasının Nəqliyyat Nazirliyinə göndərmişdir.  

Miqrantların və onların ailə üzvlərinin, həmçinin xarici ölkələrdə yaşayan Azərbaycan Respublikası vətəndaşlarının hüquqlarının müdafiəsinin təmin edilməsi məqsədilə “Azərbaycan Respublikası Hökuməti və Gürcüstan Hökuməti arasında miqrasiya sahəsində əməkdaşlığa dair Saziş” layihəsi hazırlanmış və Azərbaycan Respublikası Xarici İşlər Nazirliyi vasitəsilə qarşı tərəfə təqdim olunmuşdur.

“Azərbaycan Respublikasının Dövlət Miqrasiya Xidməti və Qazaxıstan Respublikasının Daxili İşlər Nazirliyi arasında miqrasiya sahəsində əməkdaşlıq haqqında Saziş” layihəsi Qazaxıstan Respublikasının aidiyyəti dövlət qurumlarında baxılmaqdadır.

Bundan əlavə, “Azərbaycan Respublikası ilə Pakistan İslam Respublikası arasında icazəsiz yaşayan şəxslərin readmissiyası haqqında Saziş” layihəsi Dövlət Miqrasiya Xidməti tərəfindən qarşı tərəfin rəy və təklifləri nəzərə alınmaqla, yenidən işlənilmiş versiyası qarşı tərəfə təqdim edilməsi məqsədilə Azərbaycan Respublikasının Xarici İşlər Nazirliyinə göndərilmişdir.

“Azərbaycan Respublikası ilə Monteneqro Respublikası arasında icazəsiz yaşayan şəxslərin readmissiyası haqqında Saziş” layihəsi imzalanma mərhələsindədir.

“Azərbaycan Respublikası və Moldova Respublikası arasında icazəsiz yaşayan şəxslərin readmissiyası haqqında Saziş” layihəsinin qarşılıqlı olaraq ilkin müzakirəsi 23-25 fevral 2016-cı il tarixlərdə Kişinyov şəhərində, digəri isə 18-19 oktyabr 2016-cı il tarixlərdə Bakı şəhərində keçirilmişdir. Layihənin bir maddəsi istisna olmaqla, digərləri üzrə razılıq əldə olunmuşdur.

“Azərbaycan Respublikası Hökuməti ilə Türkiyə Respublikası Hökuməti arasında readmissiya haqqında Saziş” layihəsi hazırlanaraq qarşı tərəfə təqdim edilməsi üçün Azərbaycan Respublikasının Xarici İşlər Nazirliyinə təqdim edilmişdir. 

“Azərbaycan Respublikası ilə İsveçrə Federal Şurası arasında icazəsiz yaşayan şəxslərin readmissiyası haqqında Saziş” 2016-cı ilin oktyabrın 10-da imzalanmışdır.

“Azərbaycan Respublikası və Benilüks ölkələri (Belçika Krallığı, Niderland Krallığı, Böyük Lüksemburq Hersoqluğu) arasında  Avropa İttifaqı ilə Azərbaycan Respublikası arasında icazəsiz yaşayan şəxslərin readmissiyasına dair Saziş”in həyata keçirilməsi üzrə Protokol” layihəsinin, habelə “Azərbaycan Respublikası Hökuməti  ilə  Almaniya Federativ Respublikası Hökuməti arasında Azərbaycan Respublikası ilə Avropa İttifaqı arasında icazəsiz yaşayan  şəxslərin readmissiyası haqqında Sazişin həyata keçirilməsi üzrə İcra Protokolu” lahiyəsinin imzalanması istiqamətində danışıqlar aparılır.

“Azərbaycan Respublikası Hökuməti  ilə  Latviya Respublikası Hökuməti arasında Avropa İttifaqı ilə Azərbaycan Respublikası arasında icazəsiz yaşayan şəxslərin readmissiyasına dair Saziş”in həyata keçirilməsi üzrə İcra Protokolu” lahiyəsi qarşı tərəfə təqdim edilməsi məqsədilə Azərbaycan Respublikasının Xarici İşlər Nazirliyinə göndərilmişdir.

“Azərbaycan Respublikası Hökuməti və İsveç Krallığı Hökuməti arasında Azərbaycan Respublikası ilə Avropa İttifaqı arasında icazəsiz yaşayan şəxslərin readmissiyası haqqında Sazişin  həyata keçirilməsi üzrə İcra Protokolu” layihəsi qarşı tərəfə təqdim edilməsi üçün Azərbaycan Respublikasının Xarici İşlər Nazirliyinə təqdim edilmişdir.


	
	İkinci Fəsil
Əhalinin müxtəlif qruplarının hüquqlarının müdafiəsi

	
	Bu fəsildə əhalinin müxtəlif qruplarının, o cümlədən insan hüquqlarının həyata keçirilməsi nöqteyi-nəzərindən zəif hesab olunan qrupların – qaçqın, məcburi köçkünlər, məhkumlar, hərbi qulluqçular, qadınlar, ahıllar, əlillər və başqalarının insan hüquqları və azadlıqlarının daha səmərəli qaydada təmin edilməsi məqsədilə fəaliyyət istiqamətləri müəyyən olunur. Göstərilən istiqamətlərdə artıq bir çox mühüm tədbirlər həyata keçirilmiş, bu qrupların insan hüquqlarının müdafiəsi məqsədilə beynəlxalq təşkilatlarla birgə layihələr icra edilmişdir. Bununla yanaşı, göstərilən istiqamətlərdə fəaliyyətin mütəmadi qaydada davam etdirilməsi əlavə tədbirlərin həyata keçirilməsini zəruri edir. 

	
	Tədbirin adı
	İcra müddəti
	İcra orqanları

	2.1.
	Ermənistanın Azərbaycana qarşı təcavüzü nəticəsində qaçqın və məcburi köçkün düşmüş şəxslərin hüquqlarının kütləvi şəkildə pozulması, işğal nəticəsində Azərbaycanın təbii, tarixi və mədəni sərvətlərinin dağıdılması faktının dünya ictimaiyyətinə çatdırılması və onlara dəymiş zərərin Ermənistan dövləti tərəfindən ödənilməsi məqsədilə beynəlxalq təşkilatlarda işin davam etdirilməsi
	Mütəmadi

	Azərbaycan Respublikası Nazirlər Kabineti


	
	Görülmüş işlər

	
	Azərbaycan Respublikasının ərazisinin 20%-nin işğal altında olması, Ermənistan-Azərbaycan, Dağlıq Qarabağ münaqişəsi nəticəsində öz yaşayış yerlərindən didərgin düşmüş qaçqın və məcburi köçkünlər, onların problemləri barədə həqiqətlər Dövlət Miqrasiya Xidmətində təşkil edilmiş müxtəlif səpkili  görüşlər zamanı beynəlxalq təşkilatların rəhbərlərinin, nümayəndə heyətlərinin, habelə xarici dövlətlərin ölkəmizdəki diplomatik nümayəndələrinin diqqətinə çatdırılmışdır.

20 sentyabr 2016-cı il tarixdə Nyu-Yorkda keçirilmiş BMT Baş Assambleyasının "Qaçqın və miqrantların böyük axınının aradan qaldırılması" mövzusunda yüksək səviyyəli görüşündə iştirak edən Dövlət Miqrasiya Xidmətinin rəisi Azərbaycanın məcburi köçkün məsələsinə verdiyi önəm və həssaslığının səbəblərinin aydın olduğunu, Ermənistan tərəfindən ərazimizin işğalına görə ölkəmizin genişmiqyaslı məcburi köçkün problemi ilə üzləşdiyini və Azərbaycanın adambaşına düşən məcburi köçkünlərin sayına görə dünyada ən böyük köçürülmə yükünə sahib olduğunu vurğulamışdır. Bildirilmişdir ki, 25 ildən artıqdır ki, Ermənistan beynəlxalq hüququn norma və prinsiplərini kobud şəkildə pozaraq özünün işğalçılıq siyasətini davam etdirir və yüz minlərlə azərbaycanlı məcburi köçkünün öz doğma yurdlarına qayıdışını əngəlləyir. Xidmət rəisi Ermənistanın hazırki qaçqın və miqrant böhranından sui-istifadə etdiyini, Suriyadan olan erməniləri Azərbaycanın işğal olunmuş ərazilərində məskunlaşdırdığını təəssüf hissi ilə qeyd etmiş və bunun beynəlxalq humanitar hüququn, ilk növbədə 1949-cu il tarixli dördüncü Cenevrə Konvensiyasının və Əlavə Protokollarının tələblərinin kobud surətdə pozulması olduğunu qeyd etmişdir. Beynəlxalq birliyi ilk növbədə dünyada yeni münaqişə zonalarının yaradılmasına imkan verməməyə, həmçinin ədalətli mövqe tutaraq mövcud münaqişələrin həll yollarının tapılmasında, beynəlxalq hüquqa zidd əməllərin qarşısının alınmasında, beynəlxalq məsuliyyətə qeyri-ciddi yanaşan ölkələrə təzyiqlərin artırılmasında qətiyyətlilik göstərməyə səsləmişdir.

6 oktyabr 2016-cı il tarixdə BMT-nin Qaçqınlar üzrə Ali Komissarlığı İcraiyyə Komitəsinin 67-ci sessiyasında iştirak məqsədilə Dövlət Miqrasiya Xidməti rəisinin Cenevrəyə rəsmi səfəri zamanı Azərbaycan Respublikası Prezidenti tərəfindən məcburi köçkünlər üçün yaradılmış şəraitin, yeni salınmış yaşayış komplekslərinin, eyni zamanda həyata keçirilən digər sosial layihələrin əhəmiyyəti vurğulanıb. Xidmət rəisi həmçinin bildirib ki, öz doğma yerlərini tərk etməli olmuş insanların bütün problemlərini Azərbaycan hökuməti öz üzərinə götürüb və bu insanların məşğulluğunun, təhsil, yaşayış, tibbi, sosial təminatı ilə əlaqədar tədbirləri mərhələli qaydada və ən başlıcası daha ağır şəraitdə yaşayan ailələrin sosial problemlərinin həllinin ardıcıllığı prinsipi əsasında həyata keçirir.

Azərbaycan hökuməti həm ikitərəfli, həm də çoxtərəfli çərçivədə xarici tərəfdaşları ilə əməkdaşlığın inkişaf etdirilməsi vasitəsilə Ermənistan-Azərbaycan, Dağlıq Qarabağ münaqişəsinin qurbanları olmuş azərbaycanlı qaçqın və məcburi köçkünlərin mövcud çətinliklərinin aradan qaldırılması istiqamətində səylərini artırmaqdadır.

MDB iştirakçı dövlətlərin Miqrasiya orqanları rəhbərləri Şurasının 12 oktyabr 2016-cı il tarixdə Bakı şəhərində keçirilmiş 19-cu iclasında Ermənistanın hərbi təcavüzü nəticəsində torpaqlarımızın 20%-nin işğal edildiyi,  Azərbaycanın MDB məkanında qaçqınlar və məcburi köçkünlərlə üzləşən ilk ölkə olduğu iclas iştirakçılarının diqqətinə bir daha çatdırıldı.

	Dövlət Miqrasiya Xidməti Avropa İttifaqının yardım alətlərindən istifadə edir. Belə ki, 2016-cı ildə qanunsuz miqrantların saxlanılma mərkəzləri və onların alternativ təşkili sahəsində Aİ üzv dövlətlərinin təcrübəsi, bu sahədə qanunvericilik aktları və mövcud prosedurlarla tanışlıq məqsədilə “Aİ üzv dövlətlərində qanunsuz miqrantların saxlanılması mərkəzləri və onlara alternativ saxlanılma yerləri ilə tanışlıq” adlı TAİEX layihəsi Belçikaya təlim səfəri edilməklə reallaşdırılmışdır.

Əsas məqsədi könüllü olaraq öz ölkələrinə dönmək arzusunda olan, sığınacaqla təmin olunmaq istəyinə rədd cavabı almış şəxslərin və həssas miqrantların mənşə ölkələrinə uğurla qayıtmaları üçün əlverişli şərait yaradılmasından ibarət olan “Azərbaycan Respublikasının Dövlət Miqrasiya Xidməti və Beynəlxalq Miqrasiya Təşkilatı arasında Azərbaycandan Miqrantların Könüllü Qayıdışına Yardım Üzrə Pilot Layihənin həyata keçirilməsinə dair əməkdaşlıq Sazişi” 2016-cı ilin dekabrın 8-də Cenevrədə hər iki qurumun rəhbərləri tərəfindən imzalanmışdır.

Bundan əlavə, Dövlət Miqrasiya Xidməti BMqT-nin həyata keçirdiyi “Azərbaycanda miqrasiya və sərhəd idarəçiliyi üzrə potensialların gücləndirilməsi (2014-2017-ci illər)” layihəsində əsas tərəfdaşlardan biri kimi çıxış edir. Layihə çərçivəsində həyata keçirilmiş seminarlarda, təlimlərdə və digər tədbirlərdə Xidmət əməkdaşları iştirak etmişdir.

Avropa Komissiyası və BMT QAK tərəfindən birgə maliyyələşdirilən “Şərqi Avropada və Cənubi Qafqazda sığınacaq sistemlərinin keyfiyyətinin artırılması Təşəbbüsü” layihəsi çərçivəsində ölkə daxilində və ölkə xaricində təşkil olunmuş “Qərar qəbuletmə”, “Mənşə ölkəsi haqqında məlumatların toplanması”, ”İnandırıcılığın qiymətləndirilməsi”, ”Müsahibə keçirilmə texnikası” və s. mövzularda təlimlərdə Xidmət əməkdaşları iştirak etmişlər. Layihə sığınacaq sisteminin təkmilləşdirilməsində, beynəlxalq standartlara uyğun qaçqın statusunun müəyyənləşdirilməsi prosedurunun tətbiq edilməsində, keyfiyyətli qərarların qəbul edilməsində faydalı olmuşdur.
Bundan başqa, Azərbaycan Respublikası ilə Avropa İttifaqı arasında “Yerdəyişmə üzrə Tərəfdaşlığın həyata keçirilməsinə dəstək” (MOBİLAZE) adlı layihənin həyata keçirilməsi üçün 31 dekabr 2015-ci il tarixdə Aİ və MSİBM arasında imzalanmış Saziş layihəsinin icrasına 2016-cı ilin yanvar ayının 15-dən başlanılmışdır. 5 komponentdən ibarət olan (I komponent - Azərbaycan hökumətinin miqrasiya üzrə monitorinq, analitik və proqnozlaşdırma sahəsindəki potensialın artırılması və miqrasiya siyasətinin həyata keçirilməsinə dəstək; II komponent - əmək miqrasiyası, Azərbaycana və Azərbaycandan başqa ölkələrə qanuni miqrasiyanın idarəetməsini gücləndirmək; III komponent - sənədlərin təhlükəsizliyi sahəsində Azərbaycan qurumlarının potensialını artırmaq (təlim və seminarlar); IV komponent - milli sığınacaq siyasətini beynəlxalq standartlara uyğun inkişaf etdirmək və həyata keçirmək üçün Azərbaycan qurumlarının potensialını gücləndirmək; V komponent - geri qayıtmış vətəndaşların (könüllü repatriantlar və geri qaytarılmış qeyri-qanuni miqrantlar.) davamlı reinteqrasiyasına yardım) layihə 36 aylıq bir dövrü əhatə edir.




